
მონიტორინგის აქტი

განმეორებითი ვიზიტის საფუძველს წარმოადგენდა აღნიშნულ მომსახურებაში განხორციელებული მონიტორინგის (2019 წლის 18 თებერვალი) შედეგად გაცემული რეკომენდაციების შესრულების გადამოწმება.
 

შესრულებული რეკომენდაციების
 შედეგების გათვალისწინებით, მომსახურებაში არსებული მდგომარეობა

განხორციელებული მონიტორინგის შედეგად გამოვლინდა, რომ ორგანიზაციის მიერ არ არის შესრულებული რეკომენდაციების უმეტესობა, მიუხედავად იმისა, რომ ორგანიზაციამ წერილობით აცნობა საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს, მათ მიერ გატარებული ღონისძიებებისა და შესრულებული რეკომენდაციების შესახებ (წერილი N66963, 13.05.2019).


1. მონიტორინგის ჯგუფი გაეცნო დოკუმენტაციას, რომლის მიხედვითაც ,,პირის სპეციალიზებულ დაწესებულებაში მოთავსებისა და ამ დაწესებულებიდან გაყვანის აღრიცხვის’’ ჟურნალი არ არის შესაბამისობაში ,,სპეციალიზებულ დაწესებულებაში პირის მოთავსებისა და ამ დაწესებულებიდან მისი გაყვანის წესისა და პირობების დამტკიცების შესახებ“ - საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის ბრძანება N52/ნ-თან და შესაბამისად, ორგანიზაციის მიერ არ არის შესრულებული N1 რეკომენდაცია;
2. ორგანიზაციის მიერ არ არის უზრუნველყოფილი ბენეფიციართა ბაზისური და ინდივიდუალური საჭიროებების დროული დაკმაყოფილება. კერძოდ, არ ხდება ჯანმრთელობის მდგომარეობაზე მყისიერი რეაგირება, ასევე არ ხდება სამოსის შეძენა აღსაზრდელთა ასაკისა და სურვილის გათვალისწინებით. არ არის წარმოდგენილი შემეცნებითი, გასართობი დანიშნულების ინვენტარი, არ იგეგმება გასვლითი ღონისძიებები და ა.შ. ამრიგად,  ორგანიზაციის მიერ არ არის შესრულებული N2, N7, N8, N21 რეკომენდაციები;
3. მომსახურებაში არ არის ბენეფიციართა მიმდინარე მომსახურების ინდივიდუალური გეგმები. ასევე არ არის უზრუნველყოფილი გეგმების გადასინჯვის წარმოება და ინფორმაციის არსებობა მიღწეული შედეგების შესახებ. ორგანიზაციის მიერ არ არის შესრულებული N3 და N4 რეკომენდაცია;
4. განხორციელებული მონიტორინგის შედეგად გამოვლინდა, რომ მომსახურებასა და სსიპ სოციალური მომსახურების სააგენტოს მეურვეობა-მზრუნველობის ადგილობრივმა ორგანოს შორის ურთიერთობა არ შეცვლილა და არ არის მჭიდრო კოორდინაცია/თანამშრომლობა ბენეფიციართა საუკეთესო ინტერესების დაცვის მიზნით. არ მიმიდნარეობს (არ განხორციელებულა)  რაიმე სახის ქმედებები/ღონისძიებები დაწესებულების აღმზრდელებსა და მეურვეობა-მზრუნველობის ადგილობრივი ორგანოს ფსიქოლოგს შორის არსებული კონფლიქტის აღმოფხვრის მიზნით. ასევე, არ განხორციელდა სსიპ სოციალური მომსახურების სააგენტოს მიერ გამოგზავნილ წერილში (რომელიც ეხება სავარაუდო ძალადობას) მოყვანილი ფაქტების საფუძვლზე შესაბამის უწყებებთან კოორდინაცია და სოციალური დაცვის დეპარტამენტის ინფორმირება. შესაბამისად, ორგანიზაციის მიერ არ არის შესრულებული N5 და N19  რეკომენდაციები;
5. დოკუმენტაციის გაცნობის შედეგად გამოვლინდა, რომ მომსახურებაში წარმოდგენილია მხოლოდ ძველი საოქმო გადაწყვეტილებები გამყვანი/მნახველი პირის ვინაობის დამტკიცების და სხვა გადაწყვეტილებების შესახებ. მონიტორინგის ჯგუფის მიერ წინა ვიზიტის პერიოდში, ინტერვიუირების შედეგად გამოვლინდა, რომ პერსონალი და სოციალ
6. ური მუშაკი არ ფლობდნენ იდენტურ ინფორმაციას, აღნიშნულ საკითხთან დაკავშირებით, რის გამოც, მონიტორინგის ჯგუფისთვის არ აღმოჩნდა ხელმისაწვდომი აღნიშნული ინფორმაცია. შესაბამისად, არ არის შესრულებული N6 რეკომენდაცია;
7. ორგანიზაციის მიერ არ არის უზრუნველყოფილი როგორც შიდა, ასევე სასკოლო გასვლითი ღონისძიებების/აქტივობების დაგეგმვა/განხორციელება. მიზეზად მომსახურების ბიუჯეტში არასაკმარისი თანხა სახელდება. ორგანიზაციის მიერ არ არის შესრულებული N7 რეკომენდაცია;
8. მიუხედავად იმისა, რომ ორგანიზაციამ დაადასტურა ინფორმაცია, შემეცნებითი, განმავითარებელი თუ გასართობი ინვენტარის შეძენის შესახებ, განხოციელებული მონიტორინგის შედეგად გამოვლინდა, რომ ორგანიზაციის მიერ არ არის შესრულებული N8 და N12 რეკომენდაციები. პერსონალის ინფორმაციით, ისინი პირადი თანხით ყიდულობენ ელემენტარულ გასართობ ინევნტარს  ბავშვებისთვის, რაც საკმარისი არ არის;
9. განხორციელებული მონიტორიონგის შედეგად გამოვლინდა, რომ ორგანიზაციამ ვერ უზრუნველყო ფსიქოლოგის რესურსის მოძიება. შესაბამისად, ორგანიზაციის მიერ  არ არის უზრუნველყოფილი N9, N10, N18 და N20 რეკომენდაციების შესრულება;
10. განხორციელებული მონიტორინგის შედეგად გამოვლინდა, რომ მომსახურებით მოსარგებლე ბენეფიციარები ჩართულები არიან  არფორმალური განათლებისა და დამატებით საგნობრივ მეცადინეობებში მხოლოდ აღმზრდელთა პირადი კონტაქტების საფუძველზე (ანაზღაურების გარეშე). ხოლო, ერთი ბენეფიციარი ემზადება საკუთარი დაფინანსებით სასკოლო საგანში და მომსახურება არ უზრუნველყოფს მის ანაზღაურებას. შესაბამისად, მომსახურების მიერ არ არის უზრუნველყოფილი N11 და N13 რეკომენდაციების შესრულება;
11. მომსახურების მიერ არ არის უზრუნველყოფილი ბენეფიციარების ჯანმრთელობის მდგომარეობაზე სათანადო ზრუნვის განხორციელება და საჭიროებებზე დროული რეაგირება, იქნება ეს სათანადო სამედიცინო გამოკვლევები თუ შესაბამის სპეცილაისტთან გადამისართება/კონსულტაცია. მიზეზად ამ ეტაპზე თანხის არარსებობა სახელდება. შესაბამისად, მომსახურების მიერ არ არის უზრუნველყოფილი N14 და N15 რეკომენდაციების შესრულება;
12. მიუხედავად იმისა, რომ მომსახურების მიერ წარმოდგენილია გაპროტესტებისა და უკუკავშირის ჟურნალი. აღნიშნულ ჟურნალში ჩანაწერები არ არსებობს. გარდა, ამისა, მომსახურების მიერ არ არის უზრუნველყოფილი ბენეფიციართა  უკუკავშირის, სურვილების, მოსაზრებების და ა.შ. გათვალისწინება, ყოვედღიურ, ყოფით საკითხებთან დაკავშირებით, იქნება ეს სამოსის შეძენა, გასვლითი აქტივობები, ინვენტარის შეძენა თუ სხვა მატერიალური რესურსები. მომსახურების მიერ არ არის უზრუნველყოფილი N16 და N17 რეკომენდაციების შესრულება;
13. სველი წერტილებსა და საძინებლებში არ არისა დამონტაჟებული საკეტები. მომსახურების მიერ არ არის უზრუნველყოფილი N22 რეკომენდაციის შესრულება;
14. (ა)იპ საქველმოქმედო - ჰუმანიტარული ფონდი  „ბრეს საქართველოს“ დაქვემდებარებაში არსებულ დუშეთის მცირე საოჯახო ტიპის სახლის მენეჯერს, აღნიშნულ მომსახურებაში ვიზიტი არ განუხორციელებია ბოლო 5 თვის განმავლობაში. შესაბამისად, ორგანიზაციის მიერ არ არის უზრუნველყოფილი პეროსნალის სისტემატიური ზედამხედველობა და კონსულტირება. მომსახურების მიერ არ არის უზრუნველყოფილი N23 რეკომენდაციის შესრულება;
15. პერსონალთან ინტერვიუირების შედეგად გამოვლინდა, რომ ბოლო 2-3 წლის განმავლობაში პერსონალს გავლილი არ აქვს რაიმე სახის ტრენინგ-სემინარი. შესაბამისად, არ არის უზრუნველყოფილი პერსონალის გადამზადება. რაც ხელს უშლის პროფესიულ ზრდას. ასევე, პერსონალს არ აქვს დასვენების დღეები, გარდა წლის განმავლობაში 12-14 დღისა (როდესაც ბენეფიციარები დასასვენებლად მიდიან). მომსახურებას არ ყავს ჩამნაცვლებელი აღმზრდელები და ძირითად აღმზრდელებს უწევთ წლის მანძილზე სრული დატვირთვით მუშაობა.  აღნიშნული ფაქტორი ქმნის პროფესიული გადაწვის საშიშროებას. მომსახურების მიერ არ არის უზრუნველყოფილი N24 რეკომენდაციის შესრულება.

